
Оваа година, претседателот Обама предложи на нов начин да им се оддаде почит 

на жртвите во нападите од единаесетти септември 2001.  Тој ги замоли нашите мисии во 
светот и амбасадите да организираат еден глобален ден на служење на заедниците, каде би 
ги поканиле сите луѓе, без разлика на нивната религија, етничко потекло или раса, да се 
обединат во една заедничка цел.  

 
Тука во Македонија, ние се споивме со Црвениот крст на град Скопје за да 

организираме една крводарителна акција и собирна акција за храна.  Поддршката што ја 
гледаме од граѓаните на оваа земја е фантастична. Повеќе од 80 лица дојдоа да даруваат 

крв денес, а храната што ја донираа ќе им помогне на најзагрозените семејства во 
претстојните зимски месеци. Задоволни сме со поддршката што многу невладини 
организации ја покажаа за оваа акција.  Тие помогнаа да се поттикнат младите да 
учествуваат во оваа акција и на тој начин да го поттикнат волонтерството, што пак, ќе и 

биде од корист на Македонија во идните генерации.  
 
Настаните како овој ни помагаат да се фокусираме на работите што ги 

споделуваме, а не на разликите што ги имаме.  Ништо не е поосновно од заедничката 
потреба за крвта што тече низ нашите вени, и за храната што ни е потребна за да 
преживеме. Јас се гордеам што Амбасада на САД во Скопје е дел од овој денешен напор, 

но ова навистина е нешто со што сите во Македонија можат да се гордеат.  Без учеството 
на сите групи од сите вери, раси и потекло овој настан немаше да успее. Она што го 
гледаме е колку сите ние навистина можеме да постигнеме кога сите работиме заедно.   

 
Би сакал да се заблагодарам на Црвениот крст што беше неверојатен партнер во 

овој потфат, како и да ги охрабрам сите оние што не можеа да учествуваат денес, да 
побараат други можности во Црвениот крст низ целата земја. 
 
 


